
INNKALLING TIL EKSTRAORDINÆR GENERALFORSAMLING I SPAREBANK 1 

SOGN OG FJORDANE 
  
Det vert med dette kalla inn til ekstraordinær generalforsamling i SpareBank 1 Sogn og Fjordane:  

 

  Mandag den 18. mai 2026, kl. 15.00 – 16.00 
 

Møtet blir gjennomført digitalt på Teams. Vi ber deltakarane om å stadfeste deltaking så tidleg 
som mogleg, ved å stadfeste innkalling sendt per e-post. 

 

Sakliste: 
1.       Registrering av frammøte. 

  
2. Val av ein person til å skrive under møteboka saman med møteleiar. 

     

3.  Godkjenning av innkallinga. 
 

4. Godkjenning av saklista. 

 
5. Vedtak av emisjon. 

  
 

Denne innkallinga med vedlegg er tilgjengeleg på banken si internettside www.ssf.no. 

 
I samsvar med vedtektene § 3-7 vert ikkje innkallinga sende med post til medlemene av 

generalforsamlinga. Saksdokumentasjon blir lagt ut på www.ssf.no og på www.newsweb.no 
04.05.2026. Dersom ein medlem likevel ønskjer å få tilsendt dokument per post, kan førespurnad 

rettast til Jill Aasen Hole på telefon nr: 90 52 66 42, eller ved å sende ein e-post til 

jill.aasen.hole@ssf.no. 
 

Vi ber om at dei som ikkje har høve til å møte melder ifrå om dette snarast råd og seinast fem 

dagar før møtet til Jill Aasen Hole på e-post: jill.aasen.hole@ssf.no, slik at varamedlem kan 
kallast inn. 

 
Varamedlemer får saklista til orientering, men møter berre etter nærare innkalling. 

 

Styreleiar og administrerande direktør skal vere til stades. Ved gyldig forfall skal det utpeikast 
vararepresentant. Andre styremedlemer kan vere til stades. Styremedlemene og administrerande 

direktør har rett til å uttale seg på generalforsamlinga. 
 

Vel møtt! 

 

http://www.ssf.no/
http://www.newsweb.no/
mailto:jill.aasen.hole@ssf.no

Med helsing 

SPAREBANK 1 SOGN OG FJORDANE 
 

 

Lise Mari Haugen 
styreleiar  

Saksdokument 
 
Sak 1-2 Registrering og val av person til å signere møteboka 

Ingen saksdokument utover innkalling ligg føre 

 

Sak 3 Godkjenning av innkalling 
Skriftleg innkalling er sendt til alle medlemmer og varamedlemmer av generalforsamling 

04.05.2026. Innkalling er med det sendt minimum 14 dagar før møtet i 

generalforsamlinga skal finne stad, jf. finansføretakslova § 8-3 (1) og allmennaksjelova §§ 
5-10 og 5-11 b. 

 
Framlegg til vedtak 

Generalforsamlinga godkjenner samrøystes innkallinga 

 
Sak 4 Godkjenning av saklista 

Innkalling med sakliste og saksdokument er gjort tilgjengeleg på banken sine heimesider 
www.ssf.no den 04.05.2026, i samsvar med finansføretakslova § 8-3 (1), 

allmennaksjelova §5-11 a og vedtektene § 3-7. Innkalling og saksdokument er også gjort 

offentleg gjennom Oslo Børs si meldingsteneste www.newsweb.no den 04.05.2026. 
 

Framlegg til vedtak 

Generalforsamlinga godkjenner samrøystes saklista 
 

Sak 5 Vedtak om retta emisjon 
Styret har i styremøte 4. mai 2026 vedtatt å foreslå ein retta emisjon av eigenkapitalbevis 

med bruttoproveny på NOK 400 000 000 på ekstraordinær generalforsamling 18. mai 

2026.  
 

Bakgrunnen for emisjonen er at banken har avdekt feil i rapportert kapitaldekning. Banken 
er ikkje i brot med dei regulatoriske kapitalkrava, men vil ha behov for tilførsel av ny 

kapital for å finansiere vidare vekst. Utover dei nemnde avvika i kapitaldekningsoppgåva er 

styret ikkje kjent med at det har inntruffe hendingar etter siste balansedag som må 
tilleggjast vekt ved utferding av nye eigenkapitalbevis. 

 
Som følgje av behovet for rask styrking av banken sin eigenkapital, og fordi 

sparebankstiftingane eig om lag 98,5 % av dei uteståande eigenkapitalbevisa, vert det 

føreslått at kapitalforhøginga vert retta mot dei to stiftingane, og at fortrinnsretten til 
eigenkapitalbeviseigarane til å teikne nye eigenkapitalbevis vert fråviken. 

Det vil verte gjeve ei nærare orientering om bakgrunnen i møtet. 

Styret føreslår at eigardelskapitalen i banken vert auka på følgjande vilkår: 
 

Framlegg til vedtak 
1. Eigardelskapitalen vert auka med NOK 138 064 300 ved utferding av 1 380 643 nye 

eigenkapitalbevis. 

2. Pålydande per eigenkapitalbevis er NOK 100. 

3. Teikningskursen er NOK 289,72 per eigenkapitalbevis. 

4. Eigenkapitalbeviseigarane sin fortrinnsrett til teikning av nye eigenkapitalbevis vert 

fråviken. Sparebankstiftinga Fjaler kan teikne 81 527 eigenkapitalbevis, og 

Sparebankstiftinga Sogn og Fjordane kan teikne 1 299 116 eigenkapitalbevis. 

5. Eigenkapitalbevisa vert teikna på særskild teikningsblankett 18. mai 2026 innan kl. 

19.00. 

6. Kontant oppgjer for eigenkapitalbevisa skal betalast inn til særskild emisjonskonto i 

norsk bank innan 20. juni 2026, eller seinast to dagar etter at Finanstilsynet har gjeve 

løyve til kapitalforhøginga. 

7. Eigenkapitalbevisa gjev rett til utbytte frå og med registrering av kapitalforhøginga i 

Føretaksregisteret. 

8. Utgiftene ved den retta emisjonen er estimert til om lag NOK 200 000. 

9. Overkurs etter frådrag for emisjonskostnader vert fordelt i samsvar med 

finansføretakslova § 10-14. 

http://www.ssf.no/
http://www.newsweb.no/

10. Vedtektene § 2-2 andre avsnitt vert endra til å lyde slik: 

"Sparebanken sin eigardelskapital er kr 2 086 383 000,- fordelt på 20 863 830 
eigenkapitalbevis pålydande kr 100,- fullt innbetalt." 

